
FØREORD 

 
Rådgivende Biologer AS er spurd om å utarbeide ei forenkla konsekvensutgreiing for Lingalaks AS 

sine lokalitetar i Kvam Herad i samband med pågåande arbeid med rullering av kommuneplanen. 

Selskapet har i dag dispensasjon frå gjeldande arealdisponering i kommuneplan for dei aktuelle 

lokalitetane, og dette må inkluderast i ny kommuneplan saman med vidare behov for areal. Lingalaks 

AS ønskjer også å få inkludert tre nye akvakulturareal i kommuneplanen.  
 

Rådgivende Biologer AS takkar Lingalaks AS ved Erlend Haugarvoll og Kjetil Hestad for oppdraget. 
 

Bergen, 23. juni 2016 

SAMANDRAG 

 
Eilertsen, M., Eilertsen, L., Urdal, K., Johnsen, G.H. & M. Kambestad 2016.  

Konsekvensutgreiing for arealutviding ved Lingalaks AS sine lokalitetar i Hardangerfjorden i 

Kvam Herad. Rådgivende Biologer AS, rapport 2266, 46 sider, ISBN 978-82-8308-272-2.  

 

Rådgivende Biologer AS har på oppdrag frå Lingalaks AS, utarbeidd eit oversyn over dei arealbehova 

selskapet ynskjer ved sine oppdrettslokalitetar i Kvam herad. Moglege verknadar på naturmangfald, 

naturressursar og samfunnsinteresser ved omdisponering av desse areala er vurdert. Arealbehovet 

omfattar utviding av sju eksisterande lokalitetar, og eventuell flytting av produksjon til tre nye 

lokalitetar. Verken produksjon, fôrbruk eller antal fisk totalt sett vil bli endra innanfor fjordsystemet.  

 

Naturmangfald, naturressursar og samfunnsinteresser 
 
Det er ingen verdifulle naturtypar eller viktige funksjonsområde for artar og/eller raudlisteartar i 

influensområdet til dei ulike anlegga. Samla sett er det ein god del observasjonar av raudlisteartar, og 

særleg fugl, i nærleiken av anlegga. Lokalitetane ligg i utvandringsruta for laksesmolt frå vassdraga 

inst i Hardangerfjorden, samt i oppvekstområda for sjøauren til dei nærliggjande vassdraga i Kvam. 

Når det gjeld frilufts- og fiskeriinteresser er desse nokså begrensa i dei aktuelle områda for utviding av 

anlegg, men eit av planlagde nye areal ligg tett på eit statleg sikra friluftsområde.  

 

Verknader for naturmangfald 

 
Av raudlisteartar er det registrert fleire artar, men truleg har utviding av anlegg og eventuell flytting av 

produksjon nokså liten betyding for desse. Oppdrettsanlegg vert ikkje vurdert å utgjere noko problem 

for oter, eller å vere i konflikt med førekomst av oter. Oter er glad i fisk, og nokre individ kan 

spesialisere seg på å hente ut laks frå oppdrettsanlegg. Oteren gneg ikkje hol i nøtene, men hentar laks 

frå merdane over kanten.  

 

Brisling er raudlista på grunn av bestandsreduksjon, og årsaka til reduksjonen er ukjent. Det er ikkje 

kjent at oppdrettsverksemd har negativ verknad for denne arten. Det er heller ikkje kjent at nokre av 

dei raudlista sjøfuglane hekkar i influensområdet til dei aktuelle lokalitetane, og den negative 

verknaden for desse artane vert også vurdert som ubetydeleg. Lokalt sett vil dei organiske tilførslane 

frå oppdrettverksemda føre til liten negativ verknad for vanleg førekommande naturtypar på 

eksisterande lokalitetar. På nye lokalitetar vil sjøbotn gå frå å ha naturstilstand til å bli sterkt belasta av 

organiske tilførslar, og verknaden må reknast som middels negativ. I område der oppdrettverksemd er 

i drift eller vert godkjent utvida/etablert vil miljømål i NS9410:2016 sikre at påverknaden er innanfor 

gitte grenseverdiar (B-/C- granskingar). Utviding av areala mot djupare vatn, vil generelt føre til 

mindre belastning per arealeining, og truleg betre miljøtilhøve på botn under anlegga.  

¶ Utviding av anlegga vert vurdert å ha ingen til liten negativ verknad for naturmangfald.  

¶ Etablering av nye areal vert vurdert å ha ubetydeleg verknad for naturmangfald.  

 

Verknader for friluftsliv 
 

Lokaliteten Rossholmen ligg innanfor eit registrert friluftsområde, men ved denne lokaliteten er det 

ikkje planlagt utviding i sjøen. Ei utviding av dei øvrige eksisterande anlegga vil ikkje påverke 

friluftslivsinteressene i området. Nytt anlegg ved Kvamsøy vil derimot ha negativ verknad for 

friluftsliv. Anlegget vil ligge innanfor det registrert friluftsområdet Samlafjorden og inntil Kvamsøy, 

som er statleg sikra. Strandsona og sjøområda i dette området har høg bruksfrekvens. Kvamsøy er 

mykje brukt til telting og av leirskular. Eit oppdrettsanlegg i dette området vil truleg verke negativt på 

friluftsopplevinga.  

¶ Utviding av anlegga vert vurdert å ingen verknad for friluftsliv.  

¶ Etablering av nye areal vert vurdert å ha middels negativ verknad for friluftsliv.  

Verknader for fiskeriinteresser 
 

Eksisterande lokalitetar Ljonesbjørgane, Aplavika og Bakka ligg inntil eller så vidt innanfor registrerte 

fiskeplassar for passive reiskap. Ei eventuell utviding av areala på desse lokalitetane vil medføre noko 

bandlegging av fiskeområda, men i forhold til både antal fiskeplassar i nærleiken og storleiken på 

desse, har truleg bandlegginga svært liten negativ verknad. Ny lokalitet ved Lingaholmen vil også 

ligge i ein registrert fiskeplass og medfører då større bandleggingsområde totalt sett. 

 

Låssettingsplassen mellom Larsholmen og Lingaholmen, vil fortsatt kunne nyttast sjølv om Aplavika 

vert utvida eller det vert etablert ny lokalitet sør for Lingaholmen.   

¶ Utviding av anlegga vert vurdert å ha ingen til liten negativ verknad for fiskeriinteressene.  

¶ Etablering av nye areal vert vurdert å ha liten negativ verknad for fiskeriinteressene.  

 

Samla konsekvensar  
 

Ei utviding av arealet på lokalitetane til Lingalaks i Hardangerfjorden vil i all hovudsak medføre små 

negative verknader for både naturmangfald, naturressursar og samfunnsinteresser. Einaste område som 

skil seg ut er mogleg framtidig lokalitet ved Kvamsøy, som er vurdert å ha middels negativ verknad 

for friluftsliv.  

 

Ei utviding av areala og modernisering av anlegga, vil gi større merdar og betre miljøforhold for 

fisken, og lågare risiko for sjukdom. Medisinske og kjemiske behandlingar vil kunne verte noko 

redusert ved god fiskevelferd og produksjonsvilkår. Nye anlegg vil forhåpentlegvis også vere meir 

rømmingssikre. Ein negativ faktor ved nye anlegg med større merdar, er at fleire fisk vil rømme 

dersom eit uhell oppstår.  

 

Sidan verken produksjon, fôrbruk eller antal fisk totalt sett vil bli endra innafor fjordsystemet, 

medfører arealutvidinga ingen samla auke i belastinga for regionen. Flytting av produksjon til større 

areal over djupare vatn, vil generelt føre til mindre belastning per arealeining, og truleg betre 

miljøtilhøve på botn under anlegga. Det er svært vanskeleg å sei kva verknad utviding av areal, og 

eventuell flytting av produksjon til nye areal, vil ha å seie for problema med lakselus. Å flytta anlegga 

noko lengre ut frå land kan vere positivt, sidan det er mest lus nærast land. Men større anlegg gir 

samstundes større treff-flate for lakselus, som fordeler seg flekkvis i vass-søyla. Om sumeffekten blir 

positiv eller negativ er høgst usikkert. Eventuell flytting av produksjon til nye lokalitetar, vil gi større 

avstand mellom enkelte oppdrettsanlegg, men ikkje i stor nok grad til å redusere smittefaren mellom 

anlegga.  

BAKGRUNN  

 
Lingalaks AS har i dag dispensasjon frå gjeldande arealdisponering i kommuneplan for alle sine 

lokalitetar, og ynskjer at desse areala og dei framtidige behova for areal, vert inkludert når Kvam 

herad no skal rullere kommuneplanen si arealdel. Dette er i tråd med føringane frå Fylkesmannen, som 

det siste året har innført eit særs strengt regime med omsyn til tidlegare praksis basert på 

dispensasjonar frå gjeldande arealdisponering i kommunane.  

 

Fylkesmannen har i nær alle slike sakar sett foten ned for vidare dispensasjonar for oppdrettanlegg i 

heile fylket, og ynskjer at næringa kan få sine arealbehov inn ved rullering av kommuneplanane. 

Fylkesmannen har også i alle saker vore særs tydeleg på utgreiingsbehovet ved omdisponering av 

sjøareala til bruk for oppdrett, der konsekvensane for naturmiljøet og moglege ulemper for andre 

interesser skal dokumenterast.  

  

Dette går fram av Plan- og bygningslova (pbl.) § 1-1, som seier at: Loven skal fremme bærekraftig 

utvikling til beste for den enkelte, samfunnet og framtidige generasjoner. Vidare skal kommunane 

leggje særleg vekt på konsekvensar for helse, miljø, tryggleik og tilgjenge i alle slike omdisponerings-

saker, jf. pbl. § 19-2 tredje ledd. Fylkesmannen meiner at kommunane bør vurdere om det er naudsynt 

med konsekvensutgreiing ved utviding av areala, og særleg dersom dette ikkje vart gjort for areala til 

dei eksisterande anlegga. 

 

Dette dokumentet er utarbeidd for å kunne møte Fylkesmannen sine ynskjer i samband med at Kvam 

herad no skal revidere kommuneplanen si arealdel. Det er ikkje gjort nye undersøkingar i samband 

med denne samanstillinga, som i all hovudsak utgjer ein samanstilling av eksisterande kunnskap. Dette 

gjeld ei skildring av dei einskilde lokalitetane, dokumentasjon om korleis kvar og ein påverkar 

naturmiljøet, og med ei generell skildring av eksisterande kunnskap om naturtypar, artsførekomstar, 

naturressursar, fiskeri- og friluft sinteresser i området. Dette er til slutt samla i ein enkel vurdering av 

verknadar og konsekvensar der det er mogleg å påvise eventuelle konfliktar med omsyn på arealbruk. 

 

Ei utviding av areala omfattar i utgangspunktet ikkje noko auke i produksjon, auka fôrbruk eller fleire 

fisk i anlegga. For dei fleste lokalitetane er det på sikt planlagt nye anlegg med ringar som erstatning 

for noverande stålrammeanlegg. I tillegg er det planlagt å ha tre nye areal til disposisjon for eventuell 

flytting av produksjon.  

AREALBEHOV 
 

Lingalaks AS driv matfiskproduksjon innan havbruk, og har sin produksjon i Kvam herad, Kvinnherad 

kommune og Radøy kommune. Lingalaks AS er eit lokalt familieeigd selskap med base i 

Strandebarm. Selskapet har sju konsesjonar og to visningskonsesjonar. Selskapet har hovudkontor i 

Hardanger og eige slakteri saman med Tombre fiskeanlegg der. I dag set selskapet ut omlag 2,5 

millionar fisk i sjøen kvart år, og er arbeidsplass for nærare 40 personar. Total produksjon er ca. 11 

000 tonn med sløyd laks kvart år. Denne fisken eksporterast til land i heile verda.  

 

Lingalaks AS disponerer åtte lokalitetar (figur 1) på nordsida av Hardangerfjorden i Kvam herad, 

mellom Bergadalen sør for Gravdal i Øynefjorden og Ålvik i Indre Samlafjorden. Lokaliteten Bakka 

er slaktemerd for Hardanger Fiskeforedling AS, mens konsesjonen HKm 0024 ved Rossholmen er ein 

visningskonsesjon. Lingalaks ønskjer å legge til rette for framtidig drift ved å utvide arealet på sju av 

desse anlegga og ved å få godkjent tre nye akvakulturareal i kommuneplanen. Dei tre nye lokalitetane 

er Kvamsøy, Kjeaskorberget og Lingaholmen.  

 

Lokalitet  Loknr MTB Konsesjonar 

Tveitnes 30717 2 340  HKm 0004, HKm 0005, HKm 0022 

Djupevik 10338 1 560 HKm 0005, HKm 0022, HKm 0024 (visningskonsesjon) 

Rossholmen 12018 500 HKm 0024 (visningskonsesjon) 

Saltkjelen I 12973 3 120 HKm 0001, HKm 0005, HKm 0018, HKm 0022, HKm 0024 v 

Ljonesbjørgene 12022 3 120 HKm 0001, HKm 0005, HKm 0018, HKm 0022, 

Aplavika 12085 1 560 HKm 0004, HKm0018, HKm 0024 (visningskonsesjon) 

Bakka 19395 600 HKm 0021 (slaktemerd for Hardanger Fiskeforedling AS) 

Bergadalen 12095 2340 HKm 0001, HKm 0005, HKm 0018, HKm 0022 

 

 

Figur 1. Lingalaks sine anlegg på nordsida av Hardangerfjorden. Frå sør: Bergadalen, Bakka, 

Aplavika, Ljonesbjørgene, Saltkjelen 1, Rossholmen, Djupevik og Tveitnes.  

Tveitnes 

I arbeidet med rullering av kommuneplanen er det lagt inn eit om lag dobbelt så stort areal i høve til 

avsett område i gjeldande kommuneplan (l2006-2014, figur 2 lyseblått felt) rundt noverande lokalitet 

Tveitnes. Kommuneplanen har også eit tilsvarande stort område like nord for noverande lokalitet, 

under 1 km unna noverande og mindre enn 5 km frå setjefiskanlegget til Alsaker Fjordbruk. Det er 

ønska å utvide 200 m mot søraust, med oppankringssone 2 km vidare utover. 

 

 

Figur 2. Tveitnes. Eksisterande anlegg (grøn skravering), avsett område i kommuneplan (lyseblått 

felt) og ønska utviding av anlegget (gult omriss).  

 

Djupevik 

I arbeidet med rullering av kommuneplanen er det framlegg om ei lita utviding av eksisterande areal 

for akvakultur. Dette dekkjer framleis ikkje godkjent areal i Fiskeridirektoratet sin database (grøn 

skravering i figur 3), men kommunen har gjeve midlertidig dispensasjon for 250 meter utover (blått 

omriss), slik at noverande anlegg er lovleg plassert. Dette arealet er ikkje dekka opp i framlegg til ny 

kommuneplan. Vidare ynskjer Lingalaks ei ytterlegare utviding 600 m utover,  med oppankringssone 

2 km frå grensene (lyseblått omriss i figur 3).  

 

Rossholmen 

Her ynskjer ein areala på land definert som «industri». Sjøareala er rekna som tilstrekkeleg, og det vert 

difor ikkje vidare diskutert her.  

 

Saltkjelen I 

Her er areala i framlegg til kommuneplan utvida mot nord, men dei inkluderer ikkje dei areala som 

allereie er dispensert for (tjukke blå). Dette er heller ikkje nok til å omfatte dei tillatne areala i 

Fiskeridirektoratet si database (grøn skravering). I tillegg ynskjer ein utvida ytterlegare 300 m søraust, 

med oppankringssone 2 km frå grensene utover og til land i dei andre retningane (figur 4).  

N

200 m
 

Figur 3. Djupevik. Eksisterande anlegg (grøn skravering), midlertidig dispensasjon (grønt omriss) og 

ønska utviding av anlegget (gult omriss).  

 

 
 

Figur 4. Saltkjelen 1. Eksisterande anlegg (grøn skravering), avsett område i kommuneplan (lyseblått 

felt, midlertidig dispensasjon (grønt omriss) og ønska utviding av anlegg (gult omriss).  

Ljonesbjørgane 

Her er areala i gjeldande kommuneplan store nok til å inkludere det till ate arealet i Fiskeridirektoratet 

sin database (figur 5). Lingalaks ynskjer i tillegg å utvide ytterlegare 300 m søraust, med 

oppankringssone 2 km frå grensene utover og til land i dei andre retningane.  

 

 

Figur 5. Ljonesbjørgane. Eksisterande anlegg (grøn skravering), avsett område i kommuneplan 

(lyseblått felt) og ønska utviding av anlegg (gult omriss).  

 

Aplavika  

Her er ikkje areala i gjeldande kommuneplan (lyst blått felt, figur 6) store nok til å inkludere det tillate 

arealet i Fiskeridirektoratet sin database (grøn skravering). Det er difor midlertidig dispensert (tjukk 

grønv= vidare 150 meter utover, men dette er heller ikkje med i framlegget til ny plan. Lingalaks 

ynskjer i tillegg ei utviding ytterlegare 300 m sørvest, med oppankringssone 2 km frå grensene utover.  

 

Lingaholmen - ny 

Lingalaks ønskjer at eit nytt areal på 200 x 1000 m rett sør for Lingaholmen (figur 7) vert vurdert. Det 

kan bli aktuelt å legge ned lokaliteten ved Aplavika og flytte den til lokaliteten sør for Lingaholmen. I 

gjeldande kommuneplan er det ikkje eksisterande AK område her per dags dato. 

 

Bakka 

Arealet i gjeldande kommuneplan er stort nok til å inkludere det tillate arealet i Fiskeridirektoratet sin 

database. Hardanger Fiskeforedling AS (Lingalaks AS og Tombre Fiskeanlegg AS) ynskjer å utvide 

arealet slik at det vert lagt til rette for framtidig vekst.  

 

Eksisterande akvakulturområde i kommuneplanen for Kvam (2006-2014) dekkjer arealet av 

merdanlegget og ca. 10-20 meter ut forbi på alle sider (figur 8). I eit privat planforslag i samband med 

regulering av Industriområde Bakka-Breievne er AK-området foreslått utvida noko. Det nye AK-

området rundt ventemerdene ved Bakka vil få form om lag som utsnitt av ein sektor. Breidda (aust-

vest) vil vere på om lag 130 meter og høgda (nord-sør) på mellom 135 og 175 meter. Det vil vere ca. 

65 m "ledig" plass utanfor (aust for) dagens anlegg innan forslaget til AK-område. Sør for anlegget vil 

det vere ca. 25 meter og nord for anlegget ca. 70-90 meter ledig plass.  

 

 

Figur 6. Aplavika. Eksisterande anlegg (grøn skravering), avsett område i kommuneplan (lyseblått 

felt) og ønska nytt utvida areal (gult omriss).  

 

600 m

 

Figur 7. Lingaholmen. Ønska nytt areal sør for Lingaholmen (gult omriss).  

Figur 8. Bakka. Eksisterande anlegg (grøn skravering), avsett område i kommuneplan (lyseblått felt) 

og ønska nytt utvida areal (gult omriss).  

Bergadalen 

Her er areala i gjeldande kommuneplan store nok til å inkludere det tillate arealet i Fiskeridirektoratet 

sin database (figur 9). Lingalaks AS ynskjer å utvide ytterlegare 50 m austover, med oppankringssone 

1,5 km frå grensene utover. 

 

 

Figur 9. Bergadalen. Eksisterande anlegg (grøn skravering), avsett område i kommuneplan (lyseblått 

felt) og ønska nytt utvida areal (gult omriss).  

Kvamsøy ï ny 

I gjeldande kommuneplan er det ikkje AK område ved Kvamsøy og det er heller ikkje 

oppdrettsverksemd der per dags dato. Lingalaks ønskjer å få inkludert denne lokaliteten i 

kommuneplanen med tanke på framtidig drift (figur 10). Lokaliteten ligg fem kilometer frå andre 

lokaliteter og rundt 300 meter sørvest for Kvamsøy. Dersom lokaliteten ikkje vert godkjent ynskjer 

Lingalaks å utvide arealet på lokaliteten Tveitnes.  

 

 

Figur 10. Kvamsøy. Ønska plassering av AK område  (stipla blå linje), samt anleggsområde (gult 

omriss).  

Kjeaskorberget - ny 

Også denne lokaliteten ønskjer Lingalaks å få inkludert i kommuneplanen med tanke på framtidig drift 

(figur 11). Lokaliteten kan vere aktuell for å flytte lokalitet Tveitnes.  

 

 

Figur 11. Kjeaskorberget. Avsett område til akvakultur i kommuneplan (lyseblått felt) og ønska nytt 

areal (gult omriss) 

EKSISTERANDE LOKALITETAR  

Tveitnes 

 
Lokaliteten Tveitnes ligg mellom Indre og Ytre Ålvik i Indre Samlafjorden. Djupna under lokaliteten 

strekkjer seg frå 90- 180 meters djupne, og det går vidare nedover til 750-850 meter i djupålen til  

Indre Samlafjorden. Indre Samlafjorden er ein særs stor resipient, der djupålen, også kalla 

«Aksnesrenna» strekkjer seg ned til  Hissfjorden og grunnast først til 550 meter ved Ljones. Det er 

ingen tersklar eller grunne sund i nærleiken av lokalitetsområdet. 

 

Produksjon 

  

Lokaliteten har vore i drift sidan 2010 og er godkjent for ein MTB på 2340 tonn. Vår/sommar 2015 

vart det slakta ut på lokaliteten og det har vore ein lengre periode med brakklegging før kommande 

utsett våren 2016. Produksjon og fòrforbruk sidan 2013 er vist i tabell 1. 

 

Tabell 1. Oversikt over produsert biomasse og fòrforburk på lokaliteten sidan 2013. Tal er henta frå 

Resipientanalyse AS 1344-2015. 

År 2013 2014 2015 per februar 2016 

Fòrforbruk 1144 2251 506 0 

Bruttoproduksjon 1054 1999 474 0 

 

Straumtilhøve  

 

Det er målt straum på 5, 15, 80 og 110 meters djupne med god overflate-, vassutskiftings-, og 

spreiingsstraum  på lokaliteten (Resipientanalyse 2011, 2012, 2014). Dominerande straumretning og 

vasstransport går mot sørsørvest, samt noko straum mot nordnordvest, nordvest, særskilt på 15 meters 

djupne. Straumen er betydeleg sterkare på 5 og 15 meter enn på 80 og 110 meter (figur 12). 

  

Ved vurdering av straumstyrke for overflate-

vassutskifting-, spreiing-, og botnstraum er 

det nytta Rådgivende Biologer AS sin 

klassifisering av ulike tilhøve ved 

straummålingane, basert på fordeling av 

resultat i eit omfattande erfaringsmateriale frå 

Vestlandet, (sjå vedlegg 1). I høve til 

klassifiseringa er overflatestraumen og 

vassutskiftingsstraumen «svært sterk», tabell 

2.  

 

 

 

 

Figur 12. Straumroser for vasstransport og 

maksimal hastigheit ved Tveitnes. Figur er 

henta frå Resipientanalyse 1388-2016. 

 
 

 

 

 

 

 

 

 


























































